
HULU LANGAT - Pengguna
jalan raya dan penduduk
Kampung Sungai Raya, Batu
.10, di sini kini lega ekoran
sistem perparitan di kawa-
san itu yang sering menye-
babkan berlaku banjir kilat
sedang dibaik pulih.

Tiga agensi yang terlibat
secara bersama membaik
pulih sistem perparitan itu
ialah Majlis Perbandaran
Kajang (MPKj), Jabatan Pe-
ngairan dan Saliran (JPS)
dan Jabatan Kerja Raya
(JKR).

Tinjauan KOSMO! sema-
lam mendapati kerja-kerja
membaik pulih sistem per-
paritan dan menambak ka-
wasan tanah yang rendah
sedang giat dijalankan kon-
traktor yang dilantik.

Selain itu, tambak baru

juga dibina dengan batu gra-
nit bagi mengukuhkan struk-
tur tanah di situ untuk me-
ngelakkan cerun jalan raya
daripada runtuh.

Kontraktor yang ditemui,
Mohd. Azri Fadzil berkata,
kerja-kerja tersebut kini di-
peringkat akhir dan dijangka
siap dalam tempoh dua
minggu lagi.

Bagi mengelakkan limpa-
han air, cerucuk-cerucuk be-
si telah ditanam sedalam li-
ma meter bagi menampung
kekuatan tanah paya supaya
tidak runtuh.

“Kita juga telah membe-
sarkan saliran parit monsun
sedia ada bagi menampung
pengaliran air dalam jumlah
yang besar,” ujarnya.

Sementara itu, penduduk
sekitar juga melahirkan rasa
lega ekoran kerja-kerja
membaik pulih sistem per-
paritan itu sedang giat di-

jalankan.
Seorang penduduk, Aswa-
wi Zakaria, 35, berkata, wa-
laupun kerja tersebut agak
lewat dijalankan, tetapi se-
kurang-kurangnya ia dapat
mengelakkan masalah banjir
kilat daripada berulang.
“Kita sudah tak risau ka-
lau hujan lebat. Benteng
yang dibuat itu cukup me-
legakan,” ujarnya.
Kamaruddin Ali, 25 , pula
berkata, keprihatinan pihak
berkuasa menangani masa-
lah itu seharusnya meneri-
ma pujian kerana jika per-
kara itu berlarutan pasti ia
mengundang bahaya.
KOSMO! pernah menyiar-
kan aduan penduduk setem-
pat mengenai sistem perpa-
ritan sedia ada yang tidak
diselenggara dengan sem-
purna sehingga menyebab-
kan kerapnya berlaku banjir
kilat di kawasan terbabit.

KERJA-KERJA membaik pulih parit Kampung Su
dijalankan semalam.




